
I. DISPOSICIONS XERAIS

MINISTERIO PARAATRANSICION ECOLOXICA
E O RETO DEMOGRAFICO

7277 Real decreto 570/2020, do 16 de xufio, polo que se regula o procedemento
administrativo para a autorizacion previa de importacion no territorio nacional
de especies aléctonas co fin de preservar a biodiversidade autéctona
espafiola.

O titulo Il da Lei 42/2007, do 13 de decembro, do patrimonio natural e da
biodiversidade, establece medidas destinadas a garantir a conservacion da biodiversidade
autoctona que vive en estado silvestre, atendendo preferentemente a preservacion dos
seus habitats e establecendo réximes especificos de proteccidén para aquelas especies
silvestres cuxa situacion asi o requira.

Mediante a Lei 33/2015, do 21 de setembro, pola que se modifica a Lei 42/2007, do 13
de decembro, do patrimonio natural e da biodiversidade, introducironse medidas destinadas
a reforzar a responsabilidade das administracions publicas no que se refire & conservacion
da biodiversidade silvestre. Destacan, entre estas medidas, as contidas no artigo 54, cuxa
finalidade € que a importacion dunha especie aléctona se realice coas garantias suficientes
para non afectar negativamente a preservacion das especies silvestres autdctonas, pois
algunhas das especies aléctonas poden ser causa de multiples ameazas, desde pragas
para plantas, parasitos e enfermidades da fauna, tanto silvestre como doméstica, até
zoonoses e biocontaminantes de alimentos. Ademais, algunhas delas poden resultar
perigosas para a saude humana, en particular no que ao seu manexo se refire.

Este ultimo aspecto é de especial relevancia, pois as medidas preventivas de
bioseguridade estan consideradas, segundo a Organizacion das Nacidéns Unidas sobre a
Alimentacién e a Agricultura —-FAO—, como de grande importancia na sustentabilidade da
agricultura, a producién alimentaria e a proteccién do ambiente.

Por isto, o artigo 54 da Lei 42/2007, do 13 de decembro, dispdn, con caracter xeral,
que a Administracion xeral do Estado prohibira a importacién de especies ou subespecies
aléctonas cando estas sexan susceptibles de competir coas especies silvestres autéctonas,
alterar a suia pureza xenética ou os equilibrios ecoldxicos. Asi mesmo, establécese que o
Ministerio de Agricultura, Alimentacion e Medio Ambiente, na actualidade Ministerio para a
Transicion Ecoldxica e o Reto Demografico, elaborara unha Listaxe de especies aléctonas
potencialmente susceptibles de competir coas especies silvestres autdctonas, alterar a
sUa pureza xenética ou os equilibrios ecoldxicos, no sucesivo, a Listaxe), con base na
informacién técnica e cientifica existente e que sera publicada e actualizada na sede
electronica e no portal web do Ministerio para a Transiciéon Ecoloxica e o Reto Demografico.

Os criterios utilizados para incluir un taxon aléctono na citada listaxe son os seguintes:
ser organismos con caracter invasor demostrado nalgun lugar do mundo, ser vectores de
organismos nocivos para a biodiversidade autoctona e ser organismos perigosos por
causaren efectos adversos sobre a saude humana e as accions de investigacion, xestion
e conservacion da biodiversidade. Para determinar estes criterios tivéronse en conta os
establecidos no artigo 5.1 do Regulamento (UE) n.° 1143/2014 do Parlamento Europeo e
do Consello, do 22 de outubro de 2014, sobre a prevencion e a xestiéon da introducion e
propagacion de especies exéticas invasoras, ademais dos recollidos no Rexistro Global de
Especies Invasoras (GRIIS) desenvolvido polo Grupo de Especialistas en Especies
Exéticas Invasoras da Unidn Internacional para a Conservacion da Natureza (UICN),
entidade cientifica mundial de referencia na materia.

Non son obxecto de inclusidn na Listaxe as especies autdctonas presentes no territorio
espanol recollidas no Inventario espafol do patrimonio natural e da biodiversidade,
regulado a través do Real decreto 556/2011, do 20 de abril, para o desenvolvemento do
Inventario espafol do patrimonio natural e da biodiversidade, pois a sua importacién xa
esta regulada no artigo 54 da Lei 42/2007, do 13 de decembro, nin tampouco as especies
incluidas no Catalogo espafiol de especies exoticas invasoras nin as recollidas nos
diferentes regulamentos de execucion a través dos cales se adopta e se actualiza a listaxe
de especies exodticas invasoras preocupantes para a Unién, de conformidade co
Regulamento (UE) n.° 1143/2014 do Parlamento Europeo e do Consello, cuxa importacion
xa esta regulada no Real decreto 630/2013, do 2 de agosto, polo que se regula o Catalogo
espanol de especies exdticas invasoras e no citado Regulamento da Unién Europea,
respectivamente. Tampouco se incluen na citada listaxe as especies consideradas:
a) recursos fitoxenéticos para a agricultura e a alimentacion, que se regulan mediante a
Lei 30/2006, do 26 de xullo, de sementes e plantas de viveiro e de recursos fitoxenéticos;
b) recursos pesqueiros regulados pola Lei 3/2001, do 26 de marzo, de pesca maritima do
Estado, e c) recursos zooxenéticos para a agricultura e a alimentacion, que se rexeran
pola slUa normativa especifica, pois as especies que constitien estes recursos estan
explicitamente excluidas da aplicacion da Lei 42/2007, do 13 de decembro, segundo a sua
disposicion adicional terceira.

A Listaxe é independente da relacién indicativa das especies exéticas con potencial
invasor, que deben realizar as administraciéns competentes, de conformidade co disposto
no artigo 8.1 do Real decreto 630/2013, do 2 de agosto. Na dita relacion incliense as
especies exoticas que, téndose localizado nalgunha zona do territorio nacional, polas suas
especiais circunstancias, € aconsellable manter un maior nivel de control e vixilancia sobre
elas, co fin de propor, chegado o caso, a sua inclusién no Catalogo.

Asi mesmo, o artigo 54 da Lei 42/2007, do 13 de decembro, establece, no seu nimero
4, que, tras a publicacion da citada listaxe, o Ministerio para a Transicion Ecoldxica e o Reto
Demografico sé autorizara a importacion dunha especie aléctona incluida nel cando, na
primeira importacion solicitada para a especie concreta, se comprobe mediante a avaliacién
dunha analise de risco presentada polo interesado que a especie en cuestion non é
susceptible de competir coas especies silvestres autdctonas, alterar a slia pureza xenética
ou os equilibrios ecoldxicos. Cando a analise de risco desa primeira solicitude sexa favorable
a importacién, non sera necesario solicitar autorizacions desta indole para importacions
posteriores, salvo que novas razéns de indole cientifica, debidamente fundadas, aconsellen
sometela a unha nova andlise de risco.

Debe mencionarse que esta norma non aborda a cuestién da importacién de
exemplares de especies da Listaxe que circulen libremente polo territorio da UE, senén
unicamente a importacién de especies que proceden de terceiros Estados. De maneira
que, para os efectos deste real decreto, o concepto de importacion engloba calquera
importacion de exemplares de especies procedentes de terceiros paises e que estean
contidas na Listaxe, mesmo as realizadas como simple artigo persoal.

En relacidon con este procedemento de autorizacién de importacion de especies
aléctonas, é importante ter en conta o principio de precaucion recollido no artigo 191.2 do
Tratado de funcionamento da Unién Europea no ambito do ambiente. Neste contexto, a
Comunicaciéon [COM (2000) 1 final], da Comision Europea, sobre o recurso ao principio de
precaucion, recomenda invocalo se un fenémeno, un produto ou un proceso pode ter
efectos potencialmente perigosos cando unha avaliacion cientifica e obxectiva non permite
determinar o risco con suficiente certeza. Asi mesmo, a Comunicacion sinala, en relacion
coa carga da proba, que se pode exixir que o produtor, o fabricante ou o importador
demostren a ausencia de perigo. Por isto, esta norma tivo en conta a citada Comunicacion
da Comisién, para aplicar obxectivamente o principio de precaucién no ambito do
ambiente.

Este real decreto estrutirase en dous capitulos, tres disposicions adicionais, duas
disposicions derradeiras e dous anexos.

No capitulo | establécense as cuestions xerais, o obxecto da norma e o seu ambito de
aplicacion. Asi mesmo, regulanse os criterios que motivan que unha especie estea incluida
na Listaxe e regulase o Rexistro, que incluira as especies que se someteron a avaliacion
de risco (no sucesivo, o Rexistro).

O capitulo Il regula o procedemento de autorizacion previa & importacion, que se inicia
por solicitude do interesado, utilizando o modelo que figura no anexo |. Debera, ademais,
presentar unha analise de risco, co contido minimo previsto no anexo I, que sera avaliada
polo érgano competente da Administracion xeral do Estado, que debera resolver de
maneira favorable ou desfavorable a sta importacion no territorio nacional. No primeiro
suposto, autorizarase esta primeira importacion da especie e eliminarase a especie da
Listaxe. No segundo, prohibirase a importacion e iniciarase, de oficio, o procedemento de
inclusidon da dita especie no Catalogo espafol de especies exdticas invasoras, de
conformidade co artigo 5 do Real decreto 630/2013, do 2 de agosto. Unha vez incluida a
especie no dito Catalogo, desapareceria da Listaxe.

Finalmente, o real decreto contén tres disposicidons adicionais, que se refiren a
aplicacion doutra normativa especifica e ao non incremento de gasto publico, e duas
disposicions derradeiras que regulan, respectivamente, o titulo competencial e a entrada
en vigor da norma.

Con caracter previo a redaccién desta norma, substanciouse a consulta publica
regulada no artigo 133 da Lei 39/2015, do 1 de outubro, do procedemento administrativo
comun das administraciéns publicas, en relacion co artigo 26.2 da Lei 50/1997, do 27 de
novembro, do Goberno.

A tramitacion deste real decreto realizouse de conformidade co establecido no artigo
26 da Lei 50/1997, do 27 de novembro, do Goberno, e de acordo co procedemento de
participacién publica previsto na Lei 27/2006, do 18 de xullo, pola que se regulan os
dereitos de acceso a informacion, de participacion publica e de acceso a xustiza en materia
de ambiente. Na sua elaboracion participaron as comunidades auténomas e cidades de
Ceuta e Melilla, a través da Comision Estatal do Patrimonio Natural e da Biodiversidade, e
sobre el emitiuse informe favorable. Asi mesmo, tamén participaron na sua elaboracion os
axentes econoémicos e sociais, a través do Consello Estatal do Patrimonio Natural e da
Biodiversidade.

A habilitacion para a aprobacion deste real decreto encontrase nos numeros 3 e 4 do
artigo 54 da Lei 42/2007, do 13 de decembro, co obxecto de regular o procedemento
administrativo para a autorizacion previa a importacién no territorio nacional de especies
aléctonas, co fin de preservar a biodiversidade autéctona espafiola. Por isto, este real
decreto ditase ao abeiro do disposto no artigo 149.1.10.2 da Constituciéon espafiola, que
atrible ao Estado a competencia exclusiva en materia de réxime alfandegueiro e
arancelario e comercio exterior, asi como ao abeiro do disposto no artigo 149.1.23.2, que
atribue ao Estado a competencia exclusiva en materia de lexislacion basica sobre
proteccion do ambiente, sen prexuizo das facultades das comunidades autbnomas de
estableceren normas adicionais de proteccién, ao ser os titulos competenciais que ampara
o disposto nos numeros 2, 3 e 4 do artigo 54 da Lei 42/2007, do 13 de decembro, de
conformidade coa sua disposicion derradeira segunda.

O real decreto adecuiase aos principios de boa regulacion establecidos no artigo 129
da Lei 39/2015, do 1 de outubro, e, en particular, aos principios de necesidade, eficacia e
de proporcionalidade, xa que establece o procedemento administrativo que permite
garantir o control sobre as importacions de especies ou subespecies aléctonas operando
como un mecanismo preventivo para garantir a conservacion da biodiversidade autéctona
que vive en estado silvestre.

De acordo co principio de seguridade xuridica, é coherente co resto do ordenamento
xuridico nacional e internacional, xa que a sua aprobacion vén expresamente recollida na
Lei 42/2007, do 13 de decembro, do patrimonio natural e da biodiversidade, que recolle as
normas e recomendacions internacionais que organismos e convenios ambientais
internacionais, como o Consello de Europa ou o Convenio sobre a Diversidade Bioldxica,
foron establecendo ao longo dos ultimos anos.

De acordo co principio de transparencia, na elaboracion da norma seguironse todos os
procesos de participacién e audiencia que establece a normativa vixente e, de
conformidade co principio de eficiencia, este proxecto non inclie mais cargas
administrativas que as estritamente necesarias para garantir a conservacion das especies
autoctonas.

Na sua virtude, por proposta da vicepresidenta cuarta do Goberno e ministra para a
Transicion Ecoldxica e o Reto Demografico, coa aprobacién previa da ministra de Politica
Territorial e Funcion Publica, de acordo co Consello de Estado, e logo de deliberaciéon do
Consello de Ministros na sua reunion do dia 16 de xufio de 2020,

DISPONO:

CAPITULO |
Disposicions xerais
Artigo 1. Obxecto.

Este real decreto ten por obxecto regular o procedemento administrativo para autorizar
a importacién no territorio nacional de exemplares vivos —ou dos seus restos ou propagulos
que poidan sobrevivir ou reproducirse—, das especies aléctonas silvestres que figuran na
Listaxe de especies aléctonas potencialmente susceptibles de competir coas especies
silvestres autdctonas, alterar a stia pureza xenética ou os equilibrios ecoldxicos (no
sucesivo, a Listaxe), de conformidade co artigo 54.2, 3 e 4 da Lei 42/2007, do 13 de
decembro, do patrimonio natural e da biodiversidade.

Artigo 2. Ambito de aplicacion.

1. Este real decreto aplicarase as especies aléctonas e variedades non domésticas
ou non cultivadas incluidas na Listaxe, con excepcion dos seguintes supostos que non
requiren autorizacién administrativa:

a) As especies aléctonas de animais destinadas a experimentacion e outros fins
cientificos, incluida a docencia, segundo o disposto no Real decreto 53/2013, do 1 de
febreiro, polo que se establecen as normas basicas aplicables para a proteccion dos
animais utilizados en experimentacion e outros fins cientificos, incluida a docencia.

b) Os exemplares de animais destinados a permanecer en zooléxicos, que se rexen
pola Lei 31/2003, do 27 de outubro, de conservacion da fauna silvestre nos parques
zooloxicos.

2. Segundo o establecido na disposicién adicional terceira da Lei 42/2007, do 13 de
decembro, non se incluiran na Listaxe e, polo tanto, non requiren a autorizacion previa a
importacion regulada neste real decreto:

a) Os recursos fitoxenéticos para a agricultura e a alimentacion, que se regulan
mediante a Lei 30/2006, do 26 de xullo, de sementes e plantas de viveiro e de recursos
fitoxenéticos.

b) Os recursos pesqueiros regulados pola Lei 3/2001, do 26 de marzo, de pesca
maritima do Estado.

c) Osrecursos zooxenéticos para a agricultura e a alimentacion, que se rexeran pola
sUa normativa especifica.

Artigo 3. Listaxe de especies aldctonas potencialmente susceptibles de competir coas
especies silvestres autoctonas, alterar a stia pureza xenética ou os equilibrios
ecoloéxicos.

1. AListaxe estara disporiible na sede electronica e no portal web do Ministerio para
a Transicion Ecoléxica e o Reto Demografico. Na Listaxe constara o nome da especie ou
taxon, o criterio polo que foi incluido e calquera outra circunstancia relevante, xunto co
codigo en que se clasifiquen con base no Regulamento(CEE) n.° 2658/87 do Consello, do
23 de xullo de 1987, relativo & nomenclatura arancelaria e estatistica do arancel
alfandegueiro comun, adaptandoa as variacidons dos regulamentos de execucion polos que
se modifica o seu anexo |.

2. Con base na informacion técnica e cientifica dispofiible, os criterios que motivan
que unha especie aléctona sexa potencialmente susceptible de competir coas especies
silvestres autéctonas, alterar a sua pureza xenética ou os equilibrios ecoldxicos e por
tanto, a sua inclusion na Listaxe, son os seguintes:

a) Ser organismos con caracter invasor demostrado nalgun lugar do mundo.

b) Ser vectores de organismos nocivos para a biodiversidade autoctona.

c) Ser organismos perigosos polo seu potencial para causar efectos adversos sobre
a saude humana, sanidade animal e vexetal, ambiente e sobre as accidns de investigacion,
xestion e conservacion da biodiversidade.

3. Cando da avaliaciéon da analise de risco, realizada para a primeira importacién
dunha especie, se determine que non cumpre cos criterios para a sua inclusion na Listaxe,
esta eliminarase da Listaxe e a Direccion Xeral de Biodiversidad, Bosques e Desertificacion
ditara resolucion favorable para a sta importacién no territorio nacional.

Despois desta primeira autorizacion, non sera necesario solicitar unha nova analise de
risco para importacions posteriores da mesma especie, salvo que exista nova informacion,
cientificamente fundada, que aconselle & Direccion Xeral de Biodiversidade, Bosques e
Desertificacion sometela a unha nova analise de risco, suposto en que se volveria incluir
na Listaxe, e tal circunstancia identificarase no Rexistro mencionado no artigo 4.

4. Cando da avaliacion da analise de risco se confirme que a especie € capaz de
competir coas especies silvestres autdctonas, alterar a sta pureza xenética ou os
equilibrios ecoléxicos, a Direccion Xeral de Biodiversidade, Bosques e Desertificacion
iniciara a inclusién da dita especie no Catalogo espafiol de especies exdticas invasoras,
de conformidade co artigo 5 do Real decreto 630/2013, do 2 de agosto, polo que se regula
o Catalogo espaniol de especies exoticas invasoras.

Artigo 4. Rexistro de especies sometidas a avaliacion de risco.

De conformidade co artigo 54.4 da Lei 42/2007, do 13 de decembro, o Ministerio para a
Transicion Ecoldxica e o Reto Demografico mantera actualizado na sua sede electrénica e
portal web un rexistro en que consten as especies que fosen obxecto da avaliacién de
analise de risco e o resultado alcanzado, isto &, se foron excluidas da Listaxe por non seren
susceptibles de competir coas especies silvestres autdctonas, alterar a stia pureza xenética
ou os equilibrios ecoldxicos ou se, polo contrario, se resolveu a sua inclusiéon no Catalogo
espaniol de especies exoticas invasoras, de conformidade co previsto no artigo 3.4.

Tamén se deixara constancia daquelas especies que, tras seren excluidas da Listaxe,
se volveron incluir novamente pola existencia de nova informacion, cientificamente
fundada, que asi o motive.

Esta informacion debera permitir cumprir co disposto na Lei 27/2006, do 18 de xullo,
pola que se regulan os dereitos de acceso a informacion, de participacion publica e de
acceso a xustiza en materia de ambiente, e 0 seu acceso sera publico e gratuito.

CAPITULO Il

Procedemento para autorizacién previa a importacion das especies incluidas na
Listaxe

Artigo 5.  Inicio do procedemento.

O procedemento iniciarase por instancia do interesado, mediante a presentacién da
solicitude de autorizacion de importaciéon e da documentacion preceptiva a que se refire o
artigo 6. Para estes efectos, considerarase interesado a persoa fisica ou xuridica que
pretende realizar unha importacién no territorio nacional de exemplares vivos dunha especie
incluida na Listaxe, ou dos seus restos ou propagulos que poidan sobrevivir ou reproducirse.

Artigo 6. Contido e presentacion da solicitude.

1. A solicitude de autorizacion incluird o contido mencionado no artigo 66 da Lei
39/2015, do 1 de outubro, do procedemento administrativo comun das administracions
publicas, asi como os datos relativos a especie para a cal se solicita a autorizacion. Para
tal efecto, a solicitude axustarase ao modelo descrito no anexo | e xuntarase unha analise
de risco que debera incluir o contido minimo que figura no anexo .

2. A solicitude dirixirase a Direcciéon Xeral de Biodiversidade, Bosques e
Desertificacion do Ministerio para a Transicion Ecoloxica e o Reto Demografico, como
organo competente para resolver, e presentarase na sede electronica de acceso ao
Rexistro do Ministerio para a Transicion Ecoloxica e o Reto Demografico. Este medio sera
obrigatorio para as persoas xuridicas, de conformidade co previsto no artigo 14.2 da Lei
39/2015, do 1 de outubro. No caso das persoas fisicas non obrigadas a relacionarense
electronicamente coa Administracion, a solicitude podera presentarse en calquera dos
lugares a que se refire o artigo 16.4 da Lei 39/2015, do 1 de outubro.

Artigo 7.  Emenda.

1. No caso de que a solicitude non reuna os requisitos do artigo anterior ou estea
incompleta, requirirase o interesado para que, no prazo de dez dias contados desde a data
da sua notificacion, a emende. Igualmente, o 6rgano competente podera solicitar a
modificacién ou mellora voluntaria da solicitude, de conformidade co artigo 68.3 da Lei
39/2015, do 1 de outubro.

Este prazo de emenda aplicarase igualmente se o interesado ten a obrigacion de
presentar a sua solicitude por medios telematicos, nos termos do artigo 14.2 da
Lei 39/2015, do 1 de outubro.

2. Se o solicitante non emenda a falta ou non completa a documentacién no prazo previsto
no numero anterior, considerarase que desistiu da sua solicitude, logo de resolucion que debera
ser ditada nos termos previstos no artigo 21 da Lei 39/2015, do 1 de outubro.

Artigo 8. Instrucion e avaliacion provisional da analise de risco.

1. O drgano competente para a instrucién do procedemento sera a Subdireccion
Xeral de Biodiversidade Terrestre e Marifia, que analizara a documentacién presentada
para realizar a avaliacion da analise de risco conforme o contido do anexo Il. Se a dita
subdireccion considera que a documentacién presentada non é suficiente para realizar a
avaliacion, podera requirir o interesado para que, no prazo de dez dias desde a recepcion
do requirimento, achegue a informacioén adicional necesaria, e podera suspender o
procedemento nos termos do artigo 22 da Lei 39/2015, do 1 de outubro. Se o solicitante
non completa a documentaciéon no prazo previsto anteriormente, poderase declarar
decaido no seu dereito a substanciar este tramite en virtude do artigo 73.3 da Lei 39/2015,
do 1 de outubro.

2. Aanalise de risco que se xunte a solicitude someterase a un periodo de informacién
publica, nos termos previstos no artigo 83 da Lei 39/2015, do 1 de outubro, durante un
prazo non inferior a 20 dias habiles, mediante o seu anuncio no «Boletin Oficial del

Estado», sen prexuizo da sua publicacion na paxina web do Ministerio para a Transicion
Ecoloxica e o Reto Demografico.

Asi mesmo, esta analise de risco sera obxecto de consulta 8 Comision Estatal para o
Patrimonio Natural e a Biodiversidade.

3. A continuacion, o 6rgano instrutor, con toda a informacion obtida, realizara unha
avaliacién provisional da analise de risco que determine se a especie é ou
non susceptible de competir coas especies silvestres autdctonas, alterar a sta pureza
xenética ou os equilibrios ecoléxicos.

Artigo 9. Tramite de audiencia.

Unha vez instruido o procedemento, e antes de redactar a proposta de resolucion, o
interesado dispora dun tramite de audiencia durante un prazo de dez dias, contados desde a
data da sua natificacién, nos cales podera formular as alegacions e presentar os documentos
gue considere oportunos, de conformidade co artigo 82 da Lei 39/2015, do 1 de outubro.

Poderase prescindir do tramite de audiencia cando non figuren no procedemento nin
sexan tidos en conta na resolucién outros feitos nin outras alegacions e probas que as
aducidas polo interesado.

Artigo 10.  Avaliacion definitiva da analise de risco.

Unha vez realizado, se for o caso, o tramite de audiencia, o instrutor elaborara un
informe que contera a avaliacion da analise de risco definitiva.

En cumprimento da obrigacion establecida polo artigo 7.7 da Lei 27/2006, do 18 de
xullo, pola que se regulan os dereitos de acceso a informacién, de participacion publica e
de acceso a xustiza en materia de ambiente (incorpora as directivas 2003/4/CE e 2003/35/
CE), o anuncio do citado informe remitirase para a sua publicacién no prazo de quince dias
ao «Boletin Oficial del Estado», sen prexuizo da sua publicidade a través da sede
electrénica do Ministerio para a Transicion Ecoléxica e o Reto Demografico.

Artigo 11.  Resolucién.

1. A Subdireccion Xeral de Biodiversidade Terrestre e Marifia elevara unha proposta de
resolucion coa avaliacion definitiva da analise de risco ao director xeral de Biodiversidade,
Bosques e Desertificacion, como érgano competente para resolver.

2. A resolucion do director xeral de Biodiversidade, Bosques e Desertificacion
pronunciarase nun dos seguintes sentidos:

a) De maneira favorable a autorizacién, procederase a exclusion da especie da
Listaxe, por entender que non é susceptible de competir coas especies silvestres
autéctonas, alterar a stia pureza xenética ou os equilibrios ecoldxicos.

b) De maneira desfavorable & autorizacion, por entender que € susceptible de
competir coas especies silvestres autdctonas, alterar a stia pureza xenética ou os
equilibrios ecoléxicos, procederase de conformidade co artigo 3.4.

3. Aresolucidn que se adopte debera autorizar ou denegar a importacion e deberase
ditar e notificar no prazo maximo de tres meses contados desde que a solicitude tivese
entrada no rexistro da Administracidon competente para a sua tramitacion. Se transcorrido
este prazo non se ditou resolucion expresa, entenderase desestimada a solicitude, de
conformidade co disposto no artigo 24.1 da Lei 39/2015, do 1 de outubro. En caso de que
a resolucion recofieza que a especie € capaz de competir coas especies silvestres
autdctonas, alterar a sua pureza xenética ou os equilibrios ecoldxicos, aplicaraselle o
disposto nas disposiciéns transitorias cuarta, para o caso de animais, e quinta, para o
suposto de que se trate de vexetais, do Real decreto 630/2013, do 2 de agosto, polo que
se regula o Catalogo espafiol de especies exéticas invasoras.

4. Contra esta resolucion podera interporse recurso de alzada ante o secretario de
Estado de Medio Ambiente no prazo dun mes, conforme o disposto nos artigos 121 e 122
da Lei 39/2015, do 1 de outubro.

Disposicion adicional primeira. Aplicacion doutra normativa.

A obtencién da autorizacion previa para a importacion en territorio nacional dunha
especie aléctona incluida na Listaxe non exime da obtencién doutras autorizacions
especificas que resulten de aplicacién, como as sanitarias, as relativas aos animais vivos
destinados ao consumo humano, as relativas a producion e comercio de material vexetal
de reproducioén, a relativa ao Convenio sobre o comercio internacional de especies
ameazadas de fauna e flora silvestres (Convenio CITES), aplicado en Espafia a través do
Regulamento (CE) n° 338/97 do Consello, do 9 de decembro de 1996, relativo a proteccién
de especies da fauna e flora silvestres mediante o control do seu comercio, e o
Regulamento (CE) n° 865/2006 da Comision, do 4 de maio de 2006, polo que se establecen
disposicions de aplicacion do Regulamento (CE) n° 338/97 do Consello, do 9 de decembro
de 1996, asi como as autorizacions recollidas no artigo 8.2 do Real decreto 630/2013, do
2 de agosto, para aqueles casos en que se pretenda liberar unha especie aléctona no
medio natural e as autorizaciéns doutra indole que deban obterse previamente a
importacion, de conformidade coa normativa que resulte de aplicacion.

Disposicién adicional segunda. Organos competentes da Administracién xeral do Estado
para aplicar a prohibicion na importacion ou introducion.

1. A autorizacién dun réxime alfandegueiro, salvo o de exportacién, dun animal ou
planta e demais bens previstos no artigo 1, estara condicionada & presentacién do
certificado veterinario ou fitosanitario correspondente pola inspeccién veterinaria ou
fitosanitaria do posto de control fronteirizo competente.

2. Para a emision de tal certificado, deberase ter en conta o previsto neste real decreto.

3. Cando as autoridades competentes indicadas no niumero 1, no exercicio das suas
competencias, descubran animais e plantas dos previstos na Listaxe do artigo 54.3 da Lei
42/2007, do 13 de decembro, ou dos seus restos ou propagulos que poidan sobrevivir ou
reproducirse, deberan proceder na forma establecida nos artigos 11 a 13 do Real decreto
630/2013, do 2 de agosto.

Disposicién adicional terceira. Non incremento de gasto publico.

As medidas previstas neste real decreto non suporan incremento de dotaciéns nin de
retribucions ou outros gastos de persoal.

Disposicién derradeira primeira. Titulo competencial.

Este real decreto ditase ao abeiro do disposto no artigo 149.1.10.2 da Constitucion
espafiola, que atribue ao Estado a competencia exclusiva en materia de réxime
alfandegueiro e arancelario, e comercio exterior, asi como ao abeiro disposto no artigo
149.1.23.2, que atrible ao Estado a competencia exclusiva en materia de lexislacion
basica sobre proteccion do ambiente, sen prexuizo das facultades das comunidades
auténomas de estableceren normas adicionais de proteccion.

Disposicion derradeira segunda. Entrada en vigor.

O presente real decreto entrara en vigor o 1 de xaneiro de 2021.
Dado en Madrid o 16 de xufio de 2020.

FELIPE R.

A vicepresidenta cuarta do Goberno
e ministra para a Transicion Ecoléxica e o Reto Demografico,

TERESA RIBERA RODRIGUEZ

ANEXO |

Modelo de solicitude para autorizacién previa a importacion dunha especie
incluida na Listaxe

REXISTRO DE ENTRADA
DATOS DO SOLICITANTE

Quen asina abaix0 dON/AONA..........ccuiiiiiiiiiii e s , con
D]\ I , SOLICITA a Direccion Xeral de Biodiversidade, Bosques e Desertificacion do
Ministerio para a Transicion Ecoloxica e o Reto Demografico a autorizacion previa a importacion
dunha especie incluida na Listaxe mediante a elaboracién dunha analise de risco, segundo o
contido do anexo Il deste real decreto, para a especie indicada a continuacion.

DATOS DA ESPECIE OU SUBESPECIE

Informacién taxonémica:
Nome vulgar e cientifico:

OBXECTO DA IMPORTACION
DATOS DO TRANSPORTE

Data prevista de importacion:

Datos do establecemento de destino (final e intermedios):
Via de ingreso no pais:

Medio de transporte que se vai utilizar:

Asinado

Datos de contacto do solicitante:
Enderezo postal:

N° de teléfono:

N° de fax:

Correo electrénico:

Clausula informativa sobre a politica de proteccion de datos.

O Ministerio para a Transicion Ecoléxica e o Reto Demografico mantén un compromiso
de cumprimento da lexislacion vixente en materia de tratamento de datos persoais e
seguridade da informacion co obxecto de garantir que a recollida e o tratamento dos datos
facilitados se realiza conforme o Regulamento (UE) n°® 2016/679 do Parlamento Europeo
e do Consello, do 27 de abril de 2016, relativo & proteccién das persoas fisicas no que
respecta ao tratamento de datos persoais e a libre circulacion destes datos, e polo que se
derroga a Directiva 95/46/CE (Regulamento xeral de proteccion de datos RXPD) e da
normativa nacional vixente na materia, en particular a Lei organica 3/2018, do 5 de
decembro, de proteccion de datos persoais e garantia dos dereitos dixitais. Por este
motivo, ofrécese a continuacion informacién sobre a politica de protecciéon de datos
aplicada ao tratamento dos datos de caracter persoal derivado do procedemento
administrativo de autorizacion para a importacion no territorio nacional de especies
aléctonas co fin de preservar a biodiversidade autoctona espafiola.

1. Responsable do tratamento: Ministerio para a Transicion Ecol6xica e o Reto
Demogréfico.

Organo responsable (Direccion Xeral de Biodiversidade, Bosques e Desertificacion/
Subdireccion Xeral de Biodiversidade Terrestre e Marifia).

Enderezo de correo: buzon-sgbh@miteco.es.

Delegado de proteccion de datos: DPD-Miteco@miteco.es.

2. Finalidade do tratamento: os datos persoais incorporados seran utilizados
exclusivamente para a xestién do procedemento administrativo de avaliacidon de analise de
riscos de especies aldctonas incluidas na Listaxe co fin de preservar a biodiversidade
autéctona espafiola e conservaranse mentres a lexislacién aplicable obrigue a sua
conservacion (Lei 16/1985, do 25 de xufio, do patrimonio histérico espafiol).

3. Lexitimacién do tratamento: para o cumprimento dunha mision realizada en
interese publico ou no exercicio de poderes publicos conferidos ao responsable do
tratamento (Lei 2/2011, do 4 de marzo, de economia sustentable).

4. Destinatarios dos datos: non estan previstas cesidéns de datos nin transferencias
internacionais de datos.

Dereitos sobre o tratamento de datos: conforme o previsto no RXPD podera solicitar
ao Ministerio para a Transicion Ecoldxica e o Reto Demografico, a través da sua sede
electrénica, o acceso, rectificacion e supresion dos seus datos persoais, a limitaciéon e
oposicién ao tratamento dos seus datos e a non ser obxecto de decisidons automatizadas.
Asi mesmo, se considera vulnerados os seus dereitos, podera presentar unha reclamacion
de tutela ante a Axencia Espafola de Proteccion de Datos.

ANEXO Il
Contido minimo da analise de risco

O seguinte cadro recolle o contido minimo que debe incluir a anélise de risco. A
informacién e os datos incluidos deberan xustificarse xunto coas correspondentes
referencias bibliograficas de caracter cientifico ou técnico. Adicionalmente, poderanse
xuntar aqueles informes, artigos ou publicacions que se consideren oportunos.

Descricion da especie, comportamento invasor e requirimentos ecoloxicos

Nome cientifico e comun, cando sexa posible. Incluira tamén as

Denominacion taxondémica. . L
posibles sinonimias.

Informacion sobre, ao menos, ecoloxia tréfica, reproducion e

Bioloxia. .

aspectos demograficos.

Informacion sobre seleccion do habitat, tanto na area de
Habitat distribucion nativa como en areas onde fose introducido;

dispoiiibilidade de habitat similar en Espafia; caracter xeneralista
ou especialista.

Distribucion nativa da especie, asi como distribucién en paises

Area de distribucion. onde fose introducida.

Informacion relativa ao seu comportamento invasor confirmado
ou posible. Antecedentes noutras areas ou paises.

Comportamento invasor. En caso de sementes e plantas de viveiro e recursos
fitoxenéticos, demostracion do historial do uso seguro da
especie, no ambito agricola, forestal ou ornamental.

Probabilidade de entrada, establecemento e propagaciéon no medio natural

Informacion climatoloxica comparativa entre a area de

Similitude climatica entre as distribuciéon nativa da especie e as condicidns climaticas
areas nativas (orixe) da espafolas. Para determinar a similitude climatica existen
especie e Espana. diferentes aproximacions (por exemplo, a clasificacion climatica

de Kdéppen e Geiger, actualizada en 2006 por Kottek et al.).

Descricidn das posibles vias de introducion e propagacion, tanto
de forma intencionada como non intencionada, que inclua,
cando proceda, os mecanismos e produtos con que se adoita
asociar a especie.

Vias de introducién.

Descricion da especie, comportamento invasor e requirimentos ecoléxicos

Capacidade de dispersién
natural e mediadas polo ser Informacion sobre a sta capacidade de dispersiéon e mobilidade.
humano.

De ser o caso, informacion sobre as instalacions que se prevé
empregar para o seu mantemento ou para a cria en catividade,
incluindo as medidas de bioseguridade, sanidade e benestar
animal.

Instalacions para o seu
mantemento ou a cria en
catividade.

Distribucién potencial, extensiéon e magnitude do seu posible impacto

Informacion sobre os posibles impactos ecoldxicos, ao menos
referidos a depredacion, hibridacién, competencia e
desprazamento de especies autdctonas, asi como afeccion a
ecosistemas ou habitats protexidos ou de interese especial.
Incluira previsibles cambios no estado de conservacion daquelas
especies e habitats que poidan verse afectados e sobre as
especies, habitats e ecosistemas afectados noutras rexions.
Informacion sobre posibles impactos negativos sobre as
actividades econdmicas asociadas ao medio natural (gandaria,
Posibles impactos ecoloxicos € | agricultura, sector forestal, caza e pesca, acuicultura, enerxia,

afeccion aos servizos dos turismo ou outros) e sobre infraestruturas ou outros elementos
ecosistemas, impactos do patrimonio natural ou cultural.

econdmicos, sobre a saude

humana e bioseguridade. Informacion sobre a posibilidade de transmision de

enfermidades ao home, de actuar como vector de parasitos ou
axentes asociados a enfermidades ou de comportarse de forma
agresiva cara a saude humana. Incluird, tamén, informacién
sobre a posible transmision de enfermidades a outros animais
ou plantas silvestres ou domésticos, ou actuar como vectores
das suas enfermidades.

Avaliacién previa da posible afeccion, en caso de liberacién e
establecemento no medio natural, aos servizos dos ecosistemas
(exemplo: regulacién de augas, culturais e de abastecemento).

Medidas de control, contencidon e manexo da especie

En caso de existiren, dispofiibilidade actual e potencial de
medidas de control e contencién, incluindo os posibles impactos
desas medidas sobre especies non obxectivo e sobre a
biodiversidade en xeral.

En caso de existiren, factores sociais que poidan dificultar o
control das especies no caso de que se establezan.

Medidas de control.

Efectividade das medidas de En caso de existir, informacion sobre eficacia e valoracion de
control e viabilidade. resultados das medidas en anteriores ocasidns e escenarios.

Outra informacion pertinente
Fontes de informacion. Referencias bibliograficas consultadas e citadas.

Outros. Outras fontes de informacion.

